
   Юрату шерпечĕ ĕçнĕ çут черкке

Çĕмĕрĕлчĕ, ним тума çук, ăнсăртран.

Ун чухне-ха эп — чипер, эс — чиперкке, —

Тĕшмĕш тенинчен эпир пач хăраман.

 

Пурнăçра шурă-хура йĕрсем нумай,

Маларах вĕсем çинчен пĕлме пӳрмен.

Туйăмсем сивĕннине туйса пĕрмай

Уйрăлу саманчĕ çитрĕ, çак — термен.

 

Кам шутланă юрату арканасса

Çапла хăвăрт, шеллемесĕр, тупата.

Тĕшмĕшĕн тĕп авăрне çаклансанах

Çĕмĕрĕлчĕ пуль черкке пирĕн ята…

  